
Addition, Variation, Summation (1)

Walther Killy

Aus dem Deutschen
von Hiroshi MATSUKAWA

Amnis ibat inter herbas valle fusus frigida,

Luce ridens calculorum, flore pictus herbido.
Caerulas superne laurus et virecta myrtea

Leniter motabat aura blandiente sibilo.

Subtus autem molle gramen flore pulcro creverat;
Et croco solum rubebat et lucebat liliis.

Tum nemus fraglabat omne violarum spiritu.
Inter ista dona veris gemmeasque gratias
Omnium regina odorum vel colorum lucifer
Auriflora praeminebat flamma Diones, rosa.
Roscidum nemus rigebat inter uda gramina:

Fonte crebro murmurabant hinc et inde rivuli,
Quae fluenta labibunda guttis ibant lucidis.

Antra muscus et virentes intus hederae vinxerant.
Has per umbras omnis ales plus canora quam putes
Cantibus vernis strepebat et susurris dulcibus:

His loquentis murmur amnis concinebat frondibus,
Quis melos vocalis aurae musa zephyri moverat.
Sic euntem per virecta pulchra odora et musica

Ales amnis aura lucus flos et umbra iuverat.

